
ՄԵԿՆԱԲԱՆՈՒԹՅՈՒՆ 7.
Համայնքի հիմնական միջոցների և գույքի կառավարման տարեկան ծրագրում  օգտագործողը լրացնում է միայն այն հիմնական միջոցները և գույքը, որոնք ներառվելու են 2020 ՏԱՊ-ում նախատեսվող ծրագրերում:

ՄԵԿՆԱԲԱՆՈՒԹՅՈՒՆ 8.
Համայնքի հիմնական միջոցների և գույքի կառավարման տարեկան ծրագիրն օգտագործողը լրացնում է՝ հիմք ընդունելով համայնքային կառավարչական հիմնարկի հաշվապահական տվյալները:

ՄԵԿՆԱԲԱՆՈՒԹՅՈՒՆ 9.

ՀՀ ֆինանսների նախարարի 2014 թվականի հոկտեմբերի 24-ի թիվ 725-Ն հրամանի հավելվածով հաստատված «Հայաստանի Հանրապետության հանրային հատվածի հաշվապահական հաշվառման ստանդարտների» Բաժին 11-ի 11.10 ենթակետի համաձայն՝ 

· «11.10. Հիմնական միջոցներ՝ նյութական ակտիվներ են`

1)
որոնք առկա են ապրանքների կամ ծառայությունների արտադրության (մատուցման) կամ մատակարարման, այլ կողմերին վարձակալության տալու կամ վարչական նպատակներով շարունակական կամ պարբերաբար օգտագործելու համար,

2) 
որոնք ակնկալվում է օգտագործել ավելի քան մեկ տարվա ընթացքում,

3)
որոնց արժեքը սկզբնական ճանաչման պահին գերազանցում է հանրային հատվածի կազմակերպությունների հաշվապահական հաշվառումը կարգավո​րող լիազոր մարմնի կողմից սահմանված չափը:

· Հաշվեկշռային արժեք` (սույն բաժնի նպատակով) այն գումարն է, որով ակտիվը ճանաչվում է ֆինանսական վիճակի մասին հաշվետվությունում` կուտակված մաշվածությունը հանելուց հետո:

· Սկզբնական արժեք` ակտիվի ձեռքբերման կամ կառուցման ժամանակ վճարված դրամական միջոցների կամ դրանց համարժեքների գումարն է, կամ այլ հատուցման իրական արժեքը` ակտիվի ձեռքբերման կամ կառուցման պահի դրությամբ:»:

ՄԵԿՆԱԲԱՆՈՒԹՅՈՒՆ 10.

ՀՀ ֆինանսների նախարարի 2014 թվականի հոկտեմբերի 24-ի թիվ 725-Ն հրամանի հավելվածով հաստատված «Հայաստանի Հանրապետության հանրային հատվածի հաշվապահական հաշվառման ստանդարտների» Բաժին 13-ի 13.5 ենթակետի համաձայն՝ 

· «13.5. Ներդրումային գույք` գույք (հող կամ շենք կամ շենքի մի մաս, կամ` և’ հող և’ շենք), որը պահվում է վարձավճարներ վաստակելու կամ դրա արժեքի աճի, կամ էլ միաժամանակ այդ երկու նպատակներով, այլ ոչ թե`

1) 
ապրանքների կամ ծառայությունների արտադրության (մատուցման) կամ մա​տակարարման կամ վարչական նպատակներով օգտագործելու համար, կամ՝

2) 
սովորական գործունեության ընթացքում վաճառքի համար:

· Սեփականատիրոջ կողմից զբաղեցված գույք` գույք, որը պահվում է (սեփականա​տիրոջ կամ վարձակալի կողմից` ֆինանսական վարձակալության դեպքում) ապրանքների կամ ծառայությունների արտադրության (մատուցման) կամ մատակարարման, կամ վարչական նպատակներով օգտագործելու համար:

· Հաշվեկշռային արժեք` (սույն բաժնի նպատակով) այն գումարն է, որով ակտիվը ճանաչվում է ֆինանսական վիճակի մասին հաշվետվությունում:

· Սկզբնական արժեք` ակտիվի ձեռքբերման կամ կառուցման ժամանակ վճարված դրամական միջոցների կամ դրանց համարժեքների գումարն է, կամ այլ հատուց​ման իրական արժեքը` ակտիվի ձեռքբերման կամ կառուցման պահի դրությամբ:»:

